
Shri Laharamacharyapranitam Shrivaishnavadharmapiyusham

ஶ்ரீலாஹாராமாசார்யப்ரணீதம் ஶ்ரீவைஷ்ணவத⁴ர்மபீயூஷம்

Document Information

Text title : Shri Laharamacharyapranitam Shrivaishnavadharmapiyusham

File name : vaiShNavadharmapIyUShaMlAhArAmAchArya.itx

Category : raama, rAmAnanda

Location : doc_raama

Author : lAhArAmAchArya

Transliterated by : Mrityunjay Pandey

Proofread by : Mrityunjay Pandey

Description/comments : From Chatuh Sampradaya Dig-Darshanm

Latest update : December 3, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 3, 2023

sanskritdocuments.org



Shri Laharamacharyapranitam Shrivaishnavadharmapiyusham

ஶ்ரீலாஹாராமாசார்யப்ரணீதம் ஶ்ரீவைஷ்ணவத⁴ர்மபீயூஷம்

ஜக³த: காரணம் ராமம் ஸர்வேஶம் முக்தித³ம் ததா² ।
ஆநந்த³பா⁴ஷ்யகர்த்தாரம் ராமாநந்த³ம் ஸமாஶ்ரயே ॥ 1॥
போ³தா⁴ப்³தி⁴ம் ச கு³ரும் நத்த்வா டீலார்யம் ப்³ரஹ்மசாரிணம் ।
வைஷ்ணவத⁴ர்மபீயூஷம் குர்வே ம்ரு’த்யுப⁴யாபஹம் ॥ 2॥
உத்தா²ய ஜாநகீராமௌ ஸ்துத்வா கு³ருபரம்பராம் ।
ஶுத்³த: ⁴ ஸ்நாநாதி³நா பூ⁴த்வா சோர்த்⁴வபுண்ட்³ரம் விதா⁴ய ஹி ॥ 3॥
ஸந்த்⁴யாமுபாஸ்ய ராமம் ச ஸீதயா ஸஹ பூஜயேத் ।
ஸ்துத்வா நத்த்வா ச,ஶ்ரீராமம் நமேத்³கு³ரும் ச வைஷ்ணவாந் ॥ 4॥
ராமபாதோ³த³கம் பீத்வா நைவேத்³யம் ப⁴க்ஷயேத்³தூ⁴ரே: ।
பூர்வாசார்யப்ரப³ந்தா⁴ஶ்ச ராமாயணம் ச ஸம்படே²த் ॥ 5॥
லௌகிகம் ச தத: கர்ம குர்யாச்ச்²ரீவைஷ்ணவ:ஸதா³ ।
கர்த்தவ்யோ வைஷ்ணவைர்நூநம் ஶ்ரீவைஷ்ணவவ்ரதோத்ஸவௌ ॥ 6॥
ஹிதம் மிதம் ச வக்தவ்யம் ஸத்யம் ச மது⁴ரம் வச: ।
ஹிதம் மிதம் ச போ⁴க்தவ்யம் ஶுத்³த⁴மந்நம் ச ஸாத்விகம் ॥ 7॥
ராமாஶ்ரிதோ ப⁴வேந்மாநமதா³ப்⁴யாம் வர்ஜிதஸ்ததா² ।
ப²லம் ஸமீக்ஷ்ய கர்த்தா ச பா³ஹ்யாப்⁴யந்த: ஶுசி ஸதா³॥ 8॥
அஸக்தோ விஷயேஷ்வத்ர தா³தா நியதஜீவந: ।
ஶுத்³தா⁴சாரவிஹாரஶ்ச ஸம்யதேந்த்³ரியஸம்ஹதி:॥ 9॥
ஸ்தி²ர: புஷ்டஶ்ச த⁴ர்மேண ஶரீரே ஸ்வஸ்த²தாம் க³த: ।
வர்ஜிதோ ப⁴யராகா³ப்⁴யாம் விபந்நாபந்நிவாரக:॥ 10॥
க்ஷமாவாந் ஸமதாயுக்த உதா³ர:ஸாது⁴ஸேவக: ।
ஸர்வகல்யாணகர்த்தா ச ஸேவாபா⁴வஸமந்வித:॥ 11॥
தீ³ர்கா⁴யு:ஸுக²யுக்தஶ்ச ஸதா³சாரீ ப⁴வேந்நர: ।

து³ர்ப³லோ து:³க²பா⁴கீ³ ச து³ராசாரீ ஹி நிந்தி³த:॥ 12॥
ஶுப⁴மேவ மதம் சாத்ர ஶுப⁴ஸ்ய கர்மண: ப²லம் ।
அஶுப⁴கர்மணஶ்சாதா²ஶுப⁴மேவ ப²லம் மதம் ॥ 13॥
அலோப: ⁴ ஸுக²மூலம் ஹி லோப: ⁴ பாபஸ்ய காரணம் ।
ஜ்ஞாநாத்³ ப⁴க்திஸ்ததோ முக்திஸ்த்வப⁴க்திர்ப³ந்த⁴காரணம் ॥ 14॥
காம: க்ரோத⁴ஶ்ச லோப⁴ஶ்ச ஹேயா: கல்யாணப⁴க்ஷகா: ।
த³மோ த³யா ச தா³நம் சோபேயா: கல்யாணரக்ஷகா:॥ 15॥
ஶ்ரேயாந் ஹி கர்மகர்த்தாऽஸ்தி கர்மஹீநாச்ச மாநவாத் ।
ராமாய சார்பிதம் கர்ம முக்தித³ம் சோத்தமம் மதம் ॥ 16॥
ஸத்³விசாமுத்பத்த்யை ஸத்ஸங்க:³ க்ரியதாம் ஸதா³ ।
ஶ்ரத்³த⁴யாऽத² ச கார்யம் ஸத்³மந்யாநாம் பரிஶீலநம் ॥ 17॥
விஷயாத்³ விநிவத்ர்த்யாத² சேந்த்³ரியாணாம் க³ண: க²லு ।
ஸந்நியோஜ்யஶ்ச ராமஸ்ய கைங்கர்யே ஶ்ரத்³த⁴யா ஸதா³॥ 18॥
ஸங்கீர்த்தநம் ச ராமஸ்ய நாம்நஶ்ச யஶஸ: ஶுப⁴ம் ।
கர்த்தவ்யம் மாநவைர்நித்யம் ப³ந்த⁴பி⁴ந்மோக்ஷதா³யகம் ॥ 19॥
அஹேதுக்யா அமோகா⁴யா அநந்தாயாஸ்ததை²வ ச ।
கார்யோ ராமக்ரு’பாயாஶ்ச விஶ்வாஸ:ஸுக²தா³யக:॥ 20॥
உபகாரபரோ பூ⁴யாத³பராதி⁴ஜநேஷ்வபி ।
அஸந்த:ஸந்து ஸந்தஶ்ச ஶ்ரீராமம் ப்ரார்த²யேதி³தி ॥ 21॥
ரக்ஷணீயஶ்ச த⁴ர்மோ ஹி சௌர்யம் கார்யம் ந கர்ஹிசித் ।
த்³யூதக்ரீடா³ ந கர்த்தவ்யா மாம்ஸம் ப⁴க்ஷ்யம் ந மாநவை:॥ 22॥
பரஹிம்ஸா ந கர்த்தவ்யா த்யாஜ்யா பரத⁴நஸ்ப்ரு’ஹா ।
பரதா³ரா ந க³ந்தவ்யா: பரத⁴ர்மோ ப⁴யாவஹ:॥ 23॥
கதா³சித³பி நோ குர்யாத்³ விரக்தோ ஹி க்³ரு’ஹஸ்த²தாம் ।
யதஸ்தஸ்யாஶ்ச ஶாஸ்த்ரேஷு ப்ராயஶ்சித்தம் ந வித்³யதே ॥ 24॥
கார்யோ விஶ்வாஸகா⁴தோ ந த்யாஜ்யம் ச வ்யஸநம் ஜநை: ।
ப⁴யதா³நாத்³ ப⁴யம் கார்யம் த்³வேஷ: கார்யஶ்ச த்³வேஷத:॥ 25॥

ந த்யாஜ்யம் கிந்து கர்த்தவ்யம் யஜ்ஞோ தா³நம் ததா² தப: ।
அர்பணீயம் க்ரு’தம் கர்ம ராமாய பரமாத்மநே ॥ 26॥
த்யாஜ்யமேவ ந கர்த்தவ்யம் நரைர்விஷயசிந்தநம் ।
ப⁴க்தௌ பா³தா⁴ம் விதா⁴யாத்ர த்யஜந்தி விஷயா ஜநம் ॥ 27॥
தை³வீஸம்பத்³தி⁴ ஸம்ரக்ஷ்யா த்யாஜ்யா ஸம்பத்திராஸுரீ ।
தை³வ்யா ஹி ஸம்பதா³ ஸௌக்²யம் து:³க²ம் சாஸுரஸம்பதா³॥ 28॥
ப⁴க்தயாऽத²வா ப்ரபத்த்யா வா ராமோ லப்⁴யோ ந சாந்யதா² ।
நாதி⁴கம் ப⁴க³வத்ப்ராப்தேர்ப்³ரஹ்மேந்த்³ராதி³பத³ம் க²லு ॥ 29॥
ஸ்வாமீ ராமஶ்ச ஜீவாத்மா மந்தவ்யோ ராமஸேவக: ।
ஜீவேஶயோர்ந சைகத்வம் தே³ஹதே³ஹித்வஹேதுத:॥ 30॥
கர்த்தவ்யம் ஸததம் கர்ம ஸ்மர்த்தவ்யோ ரகு⁴நாயக: ।
ஶப்³தா³தி³விஷயாஶ்சாத² விஸ்மர்த்தவ்யா ஹி து³க²தா:³॥ 31॥
வைஷ்ணவா: பஶ்ச ஸம்ஸ்காராஶ்சார்ஜநீயா ஹி மாநவை: ।
விஶிஷ்டாத்³வைதஸித்³தா⁴ந்தோ மந்தவ்யோ வேத³ஸம்மத:॥ 32॥
சித³சிதீ³ஶத்த்வாநாம் ஜ்ஞாநம் ஜீவஸுகா²வஹம் ।
அர்ஜநீயம் ப்ரயத்நேந கு³ரு ஶுஶ்ரூஷயா ஜநை:॥ 33॥
சித³ர்த²ஶ்சேதநோ ஜீவோऽசித³ர்தோ²ऽசேதநம் மதம் ।
உபா⁴வீஶஸ்ய தே³ஹௌ ஸ்தஸ்தயோர்தே³ஹீ பரேஶ்வர:॥ 34॥
அணுர்ஜ்ஞாநாஶ்ரயோ ஜீவ:ஸச்சிதா³நந்த³ரூபக: ।
ப்ராணதோ பு³த்³தி⁴தஶ்சாபி பி⁴ந்நோ தே³ஹாத் ததே²ந்த்³ரியாத் ॥ 35॥
அநித்யோ மத்⁴யமே மாநே விபௌ⁴ க³த்யாக³தீ ந ச ।
போ⁴கா³பா⁴வஸ்த்வநித்யத்வே ஸ்தந்யபாநம் ஶிர்ஶோந ச ॥ 36॥
ப்ராணஸ்ய ஜீவதாம் நாஸ்தி “மம ப்ராண:” ப்ரதீதித: ।
“மம ஜ்ஞாநம்” ப்ரதீதேஶ்ச ஜ்ஞாநேऽபி ஜீவதா ந ஹி ॥ 37॥
ம்ரு’தே ஹி வ்யபி⁴சாராந்நோ ஶரீரஸ்ய து ஜீவதா ।
இந்த்³ரியாணம் ந ஜீவத்வம் தந்நாஶே வ்யபி⁴சாரத:॥ 38॥
ஆத்மேஶஸ்ய நியாம்யஶ்ச தா⁴ர்ய: ஶேஷஸ்ததா²ऽஜட:³ ।
பி⁴ந்நா: பரஸ்பரம் ஜீவா நித்யா பி⁴ந்நாஸ்ததே²ஶ்வராத் ॥ 39॥

அந்யதா² ந ச ஜாயேரந் ஸுகி²து:³கி²ப்ரதீதய: ।
கத்ர்த்தாரஶ்சாத² போ⁴க்தார:ஸுக²ஜ்ஞாநஸ்வரூபகா:॥ 40॥
ஈஶ்வராதீ⁴நகர்மாண:ஸர்வே ஜீவா: ப்ரகீர்த்திதா: ।
ப³த்³தா⁴ முக்தாஶ்ச நித்யாஶ்ச ஜீவாஸ்ரிதா⁴மதாபு³தை: ⁴ ॥ 41॥
ப³த்³தா⁴ ஸம்ஸாரிணோ ஜ்ஞேயா முக்தா:ஸம்ஸாரபாரகா:³ ।
கதா³சித³பி ஸம்ஸாரமப்ராப்தா நித்யமுக்தகா:॥ 42॥
முக்தி:ஶ்ரீராமஸம்ப்ராப்திர்நித்யா ஹி நித்யதா⁴மநி ।
ப⁴க்த்யாऽத²வா ப்ரபத்த்யா ஸா ஸம்ப்ராப்யதேऽர்சிராதி³நா ॥ 43॥
ஶ்ரீமத்³ராமஸ்ம்ரு’திர்ப⁴க்தி: ப்ராரப்³தா⁴ந்தே ஹி முக்திதா³ ।
ஸ்வாத்மார்பணம் ஹி ராமாய ப்ரபத்திர்தை³வநாஶிநீ ॥ 44॥
காலஶ்ச ப்ரக்ரு’திஶ்சாத² நித்யதா⁴ம ததா² மதி: ।
சதுர்தா⁴ ஸம்மதம் ப்ராஜ்ஞைர்ஶாநஶூந்யமசேதநம் ॥ 45॥
ஸத்வாதி³பி⁴ர்கு³ணை: ஶூந்யஸ்தந்த்ர கால: ப்ரகீர்த்தித: ।
ஈஶ்வரஸ்ய ஶரீரம் ச க்ரீடா³பரிகர:ஸ ச ॥ 46॥
காலமபேக்ஷ்ய ஸர்வேஶ: ப்ரக்ரு’திம் விகரோதி ஹி ।
ஸர்வஹேதுர்த்³விதா⁴ கால: க²ண்டா³க²ண்ட³விபே⁴த³த:॥ 47॥
கலாகாஷ்டா²தி³ரூபஶ்ச தத்ராத்³ய: பரிகீர்த்தித: ।
அக²ண்ட³ஸ்து மத: காலோ நித்யஸ்ததா² விபு⁴ர்பு³தை:⁴ ॥ 48॥
ப்ரதா⁴நம் சேஶலீலாயாம் ஸாத⁴நம் ப்ரக்ரு’திர்மதா ।
மாயாऽவித்³யாப்ரதா⁴நேதி தஸ்யா நாமாந்தராணி ஹி ॥ 49॥
ஸத்வம் ரஜஸ்தமஶ்சேதித்ரயோ கு³ணா: ஶ்ரிதாஶ்ச யத் ।
ப்ரக்ரு’த்யாக்²யாம் ஹி தத் தத்த்வம் வித்³வத்³பி:⁴ பரிகீர்த்திதம் ॥ 50॥
ஈஶ்வராதி⁴ஷ்டி²தம் தத்³தி⁴ ஜக³த: காரணம் மதம் ।
தே³ஶகாலவிபே⁴தே³ந ஸமாஸமவிகாரகம் ॥ 51॥
கு³ணாநாம் ப்ரலயே ஸாம்யே விகாரா: ப்ரக்ரு’தே:ஸமா: ।
ஸ்ரு’ஷ்டிகாலே ச வைஷம்யே விகாராஶ்சாஸமா மதா:॥ 52॥
ப்ரக்ரு’தேஶ்வ விகாரோ ய: ப்ரத²ம:ஸ த்ரிதா⁴ மஹாந் ।

தத்³விகாரஸ்த்வஹங்கார:ஸத்வாதி³பே⁴த³தஸ்ரிதா⁴ ॥ 53॥
ஸாத்விகாஹங்க்ரு’தேஸ்தத்ர ஜாதாநி சேந்த்³ரியாணி ஹி ।
ஜ்ஞாநகர்மேந்த்³ரியத்வாப்⁴யாம் த்³விதா⁴ தாநி மதாநி ச ॥ 54॥
மந: ஶ்ரோத்ரம் ச சக்ஷுஸ்த்வம் ரஸநம் க்⁴ராணமாதி³மம் ।
வாக்பாத³பாயுபஸ்தே²தி கர்மேந்த்³ரியம் பு³தை⁴ர்மதம் ॥ 55॥
ஜாதம் ஹி ஶப்³த³தந்மாத்ரம் தாமஸாஹங்க்ரு’தேரிஹ ।
ஶப்³த³தந்மாத்ரதோ ஜாதம் பூ⁴தமாகாஶஸம்ஜ்ஞகம் ॥ 56॥
ததஶ்ச ஸ்பர்ஶதந்மாத்ரம் ததோ வாயுரஜாயத ।
ததஶ்ச ரூபதந்மாத்ரம் தேஜோபூ⁴தமபூ⁴த் தத:॥ 57॥
தேஜஸோ ரஸதந்மாத்ரம் ஜாதாஶ்சாபஸ்ததஶ்ச ஹி ।
அத்³ப்⁴யஶ்ச க³ந்த⁴தந்மாத்ரம் ததோ பூ⁴மிரஜாயத ॥ 58॥
மேலயித்வா ச பூ⁴தாநி ஸஸர்ஜாண்ட³ம் ஹி ராக⁴வ: ।
உத்பாதி³தோ விதி⁴ஸ்தத்ர வ்யஷ்டிஸ்ரு’ஷ்டிம் கரோதி ஹி ॥ 59॥
அஸங்க்²யாநி ஹி சாண்டா³நி ஸங்கல்பாத் ஸ்ரு’ஜதி ப்ரபு: ⁴ ।
தத³ந்தர்க³த வஸ்தூநி ஸ்ரு’ஜ்யந்தேऽந்த:ஸ்த²ஶார்ங்கி³ணா ॥ 60॥
ஶப்³த:³ஸ்பர்ஶஸ்ததா²ரூபம் ரஸோ க³ந்த⁴ஸ்ததா²கு³ணா: ।
க்ரமாந்நபோ⁴ऽநிலாதீ³நாமஸாதா⁴ரணதா க³தா:॥ 61॥
ஸம்ப⁴வதி ந சாவித்³யா கர்மரூபா து யத்ர ஹி ।
நித்யதா⁴மேதி வித்³வத்³பி⁴ஸ்தஸ்ய நாம ப்ரகீர்த்திதம் ॥ 62॥
ஶுத்³த⁴ஸத்வம் ததா² நித்யவிபூ⁴திர்முக்திதா⁴ம ச ।
நாமாந்தராணி தஸ்யைவ தத் பராக³ஜட³ம் மதம் ॥ 63॥
ரஜஸ்தமோ விஹீநம் ஹி ஶுத்³த⁴ம் ஸத்வம் ததா³ஶ்ரிதம் ।
நித்யமுக்தேஶ்வராணாம் தத்³ போ⁴கா³ஸ்தா²நாதி³ஸம்மதம் ॥ 64॥
மர்யாதா³ரஹிதம் ப்ரோக்தமூர்த்⁴வதே³ஶேऽவிநஶ்வரம் ।
ராமாதீ⁴நம் ச தத்³ த்³ரவ்யம் ந காலஸ்தத்ர வை ப்ரபு: ⁴ ॥ 65॥
ப⁴க்த்யா சாத² ப்ரபத்த்யா தத் ப்ராப்யதே த்வர்சிராதி³நா ।
யத்³ க³த்வா ந நிவர்த்தந்தே ராமதா⁴ம மதம் ஹி தத் ॥ 66॥

தீ³பப்ரபே⁴வ யத்³ த்³ரவ்யம் விம்வசிச்சாஜட³ம் ததா² ।
ஜ்ஞாநம் தத்³ ப்³ரஹ்மஜீவாநாம் த⁴ர்மபூ⁴தம் மதம் பு³தை: ⁴ ॥ 67॥
ஸங்கோசஶ்ச விகாஸஶ்ச தத்³விகாரௌ ப்ரகீர்த்திதோ ।
“ந விஜ்ஞாதுரி” தி ஶ்ரௌதே வாக்யே தந்நித்யதா ஶ்ருதா ॥ 68॥
விபு⁴ ஜ்ஞாநம் ச ப³த்³தா⁴நாம் த்வாச்சா²த்³யதே ஹி கர்மணா ।
ப்³ரஹ்மணோ நித்யமுக்தாநாம் ஜ்ஞாநம் ச ஸர்வதா³ விபு⁴ ॥ 69॥
ஜ்ஞாநம் ஸ்வத: ப்ரமாணம் ஹி ஸ்வீக்ரு’தம் வேத³வேதி³பி: ⁴ ।
ஸர்வம் ஜ்ஞாநம் யதா²ர்த²ம் ஹி விஷயே ஸத்யத்தா யத:॥ 70॥
ப⁴க்திஶ்சாத² ப்ரபத்திஶ்ச ஜ்ஞாநாவஸ்தே² ச முக்திதே³ ।
அவிச்சி²ந்நா ஸ்ம்ரு’திர்ப⁴க்திர்விவேகாதி³கஸப்தஜா ॥ 71॥
ப்ரபத்திர்ஹி மதா ஶ்ரீமத்³ ராமாயாத்மஸமர்பணம் ।
பஞ்சாநுகூலதாதீ³நி தத³ங்கா³நி மதாநி ஹி ॥ 72॥
ஸர்வேஶ்வரஶ்ச ஶ்ரீராம: ஹேயப்ரதிப⁴டோ மத: ।
ஸ்வாபா⁴விகஸுகா²தீ³நாம் ஸத்³கு³ணாநாம் மஹோத³தி: ⁴ ॥ 73॥
ஸத்³ப்³ரஹ்மாதி³பதா³நாம் ச வாச்யோ த்⁴யேயஶ்ச யோகி³நாம் ।
ஜக³த்ஸ்ரு’ஷ்டயாதி³கர்த்தா ச ஜக³ந்மூலம் விபு⁴ஸ்ததா²॥ 74॥
ஸூர்யேந்த்³ராக்³நிமருத்³தே³வா ம்ரு’த்யுஶ்ச யத்³ப⁴யாதி³ஹ ।
ஸ்வாதி⁴காரே ப்ரவர்த்தந்தே ஸ ராமோ ப்³ரஹ்மஸம்ஜ்ஞக:॥ 75॥
தி³வ்யதே³ஹகு³ணஶ்சாத² தி³வ்யஶஸ்த்ராஸ்த்ரபூ⁴ஷண: ।
முக்தித:³ஸகலாராத்⁴யோ விபூ⁴தித்³வயநாயக:॥ 76॥
ப்ராக்ரு’தைஶ்ச கு³ணாகாரை: ஶூந்ய:ஸர்வவிமோஹக: ।
வேத³க்ரு’த்³ வேத³வேத்³யஶ்ச வேத³த்ராதா ச வேத³த:³॥ 77॥
ஸர்வஜ்ஞ:ஸர்வஶக்திஶ்ச ஸர்வேஷாம் ஹி ஸுஹ்ரு’த் ததா² ।
ப⁴ஜநீயஶ்ச ஸீதேஶ:ஸர்வாதா⁴ர:ஸுக²ப்ரத³॥ 78॥
ஶ்ரிதாபராத⁴வ்ரு’ந்த³ம் ச வீக்ஷதே நாத்மவத்தயா ।
ஏகேந ஸுக்ரு’தேநாபி ஸந்தோஷம் லப⁴தே பரம் ॥ 79॥
ததோऽதி⁴கநிஷேதா⁴த்³தி⁴ ந மாயோபாதி⁴கஶ்ச ஸ: ।
ஹேதுத்வாஜ்ஜக³தஶ்சாஸ்ய தஸ்ய நோ நிர்விஶேஷதா ॥ 80॥

6 sanskritdocuments.org



ஶ்ரீலாஹாராமாசார்யப்ரணீதம் ஶ்ரீவைஷ்ணவத⁴ர்மபீயூஷம்

பரஶ்ச விப⁴வோ வ்யூஹோऽந்த:ஸ்த²ஶ்சார்சாவதாரக: ।
இதி பஞ்சவித: ⁴ ஸோऽதா²வதாரீ ரக்ஷிதும் ஜநம் ॥ 81॥
வாஸுதே³வாத³யோ வ்யூஹா:ஸாகேதே ராக⁴வ: பர: ।
விப⁴வா மத்ஸ்யாத³யோऽந்த:ஸ்தோ²ऽந்தர்யாமீ ஸம்மதோ பு³தை: ⁴ ॥ 82॥
ஸ்வர்ணாதி³ப்ரதிமாரூபோ ராமஶ்சார்சாவதாரக: ।
ஶுத்³த⁴ஸத்வஶரீர:ஸ முக்தித:³ஸுலப: ⁴ பர:॥ 83॥
த்³வாரபீடே²ஶ்வர ஶ்ரீலாஹாராமாசார்யநிர்மிதம் ।
வைஷ்ணவத⁴ர்மபீயூஷ பூ⁴யாந்ம்ரு’த்யுப⁴யாபஹம் ॥ 84॥
இதி ஶ்ரீலாஹாராமாசார்யப்ரணீதம் ஶ்ரீவைஷ்ணவத⁴ர்மபீயூஷம் ஸம்பூர்ணம் ।

